
	Educación Física / EP

	ASIGNATURA/MATERIA
	EDUCACIÓN FÍSICA


A) Porcentaxe de cumprimento da programación e dos obxectivos e razóns da programación non impartida.

A porcentaxe de cumprimento da programación por cursos foi a seguinte:
1º ESO:   9 unidades de  9:        100%

2º ESO:   10 unidades de 10:     100%

3º ESO:   8 unidades de   8:       100%

4º ESO:   6 unidades de   8:       75%
A porcentaxe de programación impartida foi durante o curso 2018-2019 do 95% 
En 4º de ESO quedou sen impartir na 2ª avaliación a unidade 6: O ritmo e na 3º avaliación a unidade 7. Bailes de salón 3.
O grado de cumprimento dos obxectivos foi totalmente satisfactorio.

B) Accións realizadas e modificacións introducidas durante o curso en relación coa programación didáctica.

1ª AVALIACIÓN
En 1º de ESO cumpriuse a programación nun 100%  sobre as unidades previstas na primeira avaliación. (3 de 3 en 1º de ESO). 

En 2º de ESO cumpriuse a programación nun 100% impartíndose  2 das 2 unidades previstas na programación. 

En 3º de ESO cumpriuse a programación o 100% impartíndose dúas unidades didácticas. 

En 4º de ESO cumpriuse a programación  nun 100%, impartíndose dúas unidades, pero permutando (Unidade de Condición Física e saúde 4 e a unidade de Baloncesto).
2ª AVALIACIÓN:
En 1º de ESO impartíronse dúas das tres unidades previstas na segunda avaliación. Impartíronse as unidades de Balonmán e Xogos populares e alternativos I. Quedou sem impartir a unidade de Actividades de patín,

En 2º de ESO cumpriuse a programación nunha porcentaxe do 100%, impartíndose as tres unidades previstas para esta 2ª avaliación: Atletismo 1, Floorball e Fútbol sala.

En 3º de ESO cumpriuse a programación nun 100 % impartíndose as tres unidades didácticas previstas: Acroximnasia, Voleibol e Xogos populares e alternativos 3.

En 4º de ESO impartíronse  dúas das tres  unidades previstas: Actividades de raqueta e Xogos populares e alternativos 4 , quedando sen impartir a unidade de O ritmo. A porcentaxe de programación impartida foi do 75%.
3ª AVALIACIÓN.  
Nesta terceira avaliación cumpriuse a programación nos cursos de ESO nas seguintes porcentaxes. En 1º de ESO cumpriuse a programación nun 100 % impartíndose as tres das tres unidades previstas. En 2º de ESO déronse 5 das 5 UD previstas cunha porcentaxe  tamén do 100%.

En 3º de ESO 3 das 3 previstas cunha porcentaxe de programación impartida do 100% e tamén se impartiu a unidade de Xogos populares pendente da segunda avaliación.
En 4º de ESO impartíronse 2 de 3 unidades quedando sen impartir a  a unidade de Bailes de salón 3, a porcentaxe de programación impartida é  do 67%.

C) Motivos das modificacións feitas o longo do curso. Dificultades atopadas que impediron o logro dos obxectivos e resultados agardados.
- Durante o curso producironse algúns cambios mínimos na programación, os motivos dos cambios máis salientables con respecto á programación están expostos no apartado anterior
A nivel xeral as modificacións feitas ó longo do curso non afectaron ó logro dos obxectivos por parte da maioría do alumnado
A nivel de dificultades aínda que non impediron o logro dos obxectivos e resultados agardados si quería facer mención a diversos aspectos:
-  A integración de alumnado con necesidades educativas especiais debe ir acompañada de MEDIOS, e por suposto dunha REDUCCIÓN DA RATIO nos cursos nos que se atopen, é imposible ofrecer un ensino de calidade sen estas premisas, e o perxudicado soe ser o propio alumno con NEE. Consideramos como profesionais que as autoridades educativas deberían replantexarse este tema, é frustrante como docentes non dispor de medios e ter que tomar a decisión de elexir entre o alumno con NEE e o resto do grupo. 
- A ratio de alumnado por aula inflúe negativamente no proceso ensino-aprendizaxe: este curso houbo 27 e 26 alumnos en 1º de ESO,  incluso o proceso avaliativo sofre unha merma importante. Sobre todo na nosa materia a impartición das clases e a realización das tarefas por parte do alumnado non pode ser igual.

Resulta evidente que podemos dar as nosas respectivas materias deste xeito, pero penso que dende que tivemos neste centro a Noelia Cabanas (unha nena cega total) e por exemplo a Iván e Ana Piñeiro (xordos) e outros moitos; os profesores deste centro sempre estivemos comprometidos coa integración. O problema é que agora estanse rindo de nós decíndonos que co alumnado con NEE que temos este ano en todo o centro podemos dar clase igual con ratios de 28 e 25 alumnos.
En fin, ata que se atopen novas solucións a seguir traballando .



D) Analise dos resultados das avaliacións dos alumnos en relación cos cursos anteriores.

Observación: Estes son datos do mes de xuño, que é cando se fan entregan as memorias, aínda que haxa materias que teñan exames extraordinarias en setembro.

	
	Primeiro
	Segundo

	
	Curso 17-18
	Curso 18-19
	Curso 17-18
	Curso 18-19

	Cualificación
	Nº de Alumnos
	Nº de Alumnos
	Nº de Alumnos
	Nº de Alumnos

	1
	0
	0
	0
	0

	2
	0
	1
	0
	1

	3
	1
	0
	0
	0

	4
	7
	7
	0
	1

	Suspensos
	8
	8
	0
	2

	5
	0
	5
	4
	4

	6
	10
	16
	8
	8

	7
	10
	12
	18
	8

	8
	7
	7
	5
	8

	9
	4
	5
	13
	3

	10
	0
	0
	1
	2

	Aprobados
	31
	53
	49
	35


	
	Terceiro
	Cuarto

	
	Curso 17-18
	Curso 18-19
	Curso 17-18
	Curso 18-19

	Cualificación
	Nº de Alumnos
	Nº de Alumnos
	Nº de Alumnos
	Nº de Alumnos

	1
	0
	0
	0
	0

	2
	0
	0
	0
	0

	3
	1
	0
	0
	1

	4
	5
	1
	0
	0

	Suspensos
	6
	1
	0
	1

	5
	4
	5
	2
	0

	6
	23
	9
	7
	13

	7
	16
	18
	18
	18

	8
	7
	13
	8
	11

	9
	2
	10
	4
	3

	10
	0
	2
	0
	0

	Aprobados
	52
	58
	39
	46


E) Propostas de mellora para a programación didáctica do próximo curso.

Para o vindeiro curso 2019-2020 os cambios na programación didáctica virán dados polo novo xefe de departamento de Educación Física. 
F) Avaliación da práctica docente.

No departamento de Educación Física pasamos ó alumnado unha enquisa para avaliar a nosa práctica, en toda a ESO, este curso non quixen pasala porque o alumnado xa coñecía a miña marcha e pensei que iso condicionaría enormemente os resultados.
G) Actividades extraescolares e complementarias desenvolvidas.
1. SEMANA VELA: 
Os días 17,18, 25, 26 e 27 de setembro o alumnado de 5º e 6º de Educación Primaria e de 2º, 3º e 4º de ESO participou na actividade de Iniciación á Vela nunha única quenda dun día. O alumnado de 1º de ESO realizouna o 14 de novembro. Este ano a actividade realizouse en Cedeira debido á presenza dunha cianobacteria no encoro das Forcadas.

A actividade foi organizada polo departamento de Educación Física do centro e o Clube Náutico das Forcadas. Participaron un total de preto de 200 alumnos. Para máis información consultar a ficha de actividade no apartado da equipa de actividades extraescolares e complementarias na  nova páxina web do centro.
2. MATERIAL DE LECER: 
Posta en común das condicións de préstamo de material ó alumnado.  A principios de outubro colocouse o material de lecer para os recreos a disposición do alumnado de Educación Secundaria. Existen dous bauis diferentes: un para EP e outro para ESO. Os bauis estarán pechados ata a hora do recreo onde haberá catro alumnos en ESO responsables de abrilo e de pechalo unha vez que acabe o recreo, comprobando que esté todo o material. En caso de quedar algún material fora procederase a retiralo.

1º ESO – Gabriel Casal Veiga

2º ESO – Hugo González Somoano

3º ESO – Nerea Santalla Ramos

4º ESO – Yago Fernández Vigo

Na semana que a ESO ten EF no patio cuberto poderán usar este patio nos períodos de lecer. O ximnasio só o poderán utilizar o xoves pola tarde. De non cumprirse as normas se retirará todo o material. O alumnado de ESO a maiores repartiuselles  material de xogos de mesa para ter nas clases, en concreto taboleiros de xadrez e parchís, fichas de xadrez, damas e parchís e tamén xogos de mesa. As normas completas atópanse no blogue Bitácora Atios de EF.

O baúl de Educación Primaria foi colocado tamén a mediados de outubro.
Durante o mes de febreiro procedeu a retirarse o baúl do material de lecer debido ao mal uso por parte do alumnado da ESO. Non se volveu a colocar durante o curso.
3. MAGOSTO: 
O venres, día 09 de novembro celebramos no CPI de Atios o MAGOSTO e o SAMAÍN. Coma tódolos anos tivemos o noso tradicional concurso de cabazas e centros de outono. Os de EP participaron no Gran Xogo con probas relacionadas co Samaín  e tódolos cursos tiveron  a oportunidade de disfrutar da nosa Aula Terrorífica. Asemade como fin de festa este ano, a partir das 13:30 tivemos castañas e chourizos acompañado de zume e auga. Durante toda a semana tamén tivemos na biblioteca os tradicionais contos de medo. Esperamos que disfrutarades do día.

4. SEMANA BRANCA: 
Debido á falta de neve na estación de Astún vímonos na obriga de suspender a actividade da viaxe á neve prevista para decembro, as novas datas para foron do 17 ao 21 de marzo.
O venres 22 de marzo ás 05:30 chegamos a Valdoviño dende Jaca os profesores e alumnado que este ano estivemos en Astún disfrutando e sufrindo o esquí. Este ano tivemos un total de 9 visitas á clínica: unha fractura de cúbito e radio, unha fractura do 5º metacarpiano, dúas escordaduras (unha de xeonllo e unha de pulso), un esguince cervical e catro contusións (tres de pulso e  unha no sacro); espero que todos vos recuperedes o máis axiña posible. A porcentaxe de lesións deste ano é dun 10%, das cales o 67% é de alumnado que facía snow e  o 23% de alumnado que facía esquí. (ademais a maioría de lesionados de snow que se lesionaron este ano no pulso non levaban as proteccións)

En xeral o comportamento foi excelente e a axuda e colaboración moi boa. O tempo foi moi bo agás o luns que estivo anubrado e nevando moito a ratos. A calidade da neve foi moi boa, sobre todo o mércores. O esquí, e sobre todo o snow é un deporte de risco e hai que intentar minimizar estos riscos para lesionarnos o menos posible. 
5. FÚTBOL SALA: PARRULO FS

O mércores 24 de outubro tivemos unha representación do clube Parrulo Ferrol FS, que impartiron unha charla teórico-práctica ao alumnado de 5º de EP e de 2º de ESO. A actividade tivo lugar no ximnasio e consistiu nunha presentación de 10 minutos e unha sesión práctica de 35 minutos aproximadamente cos xogadores.
6. CAMPO A TRAVÉS: XOGADE

O venres 18 de xaneiro, 80  alumn@s de 4º a 6º de educación primaria de Atios, puideron disfrutar dun día de deporte ao aire libre en Mañón, xunto con nenos e nenas de Cariño, Mañón, Moeche e Cedeira . O entorno desta carreira preto da praia de Esteiro en Mañón é espectacular. Esta xornada está encadrada dentro do programa XOGADE promovido pola Xunta, participaron en carreiras de campo a través diferenciados por categorías segundo as idades. Xuntáronse sobre 300 atletas!!
7. XIMNASIA RÍTMICA EP. O pasado 24 de xaneiro, os alumn@s de 5º de EP disfrutaron dunha sesión de Ximnasia Rítmica a cargo do Club Brío. Gracias a Verónica puideron coñecer un pouco máis este deporte, por en práctica algún exercicio  específico do mesmo e , quen sabe si xerar a motivación suficiente para que algún  se apunte na actividade extraescolar que ofertan no CPI.

Tentamos dar a coñecer ao noso alumnado unha  amplia oferta deportiva, para que podan encontrar a que máis os motive e se adapte ás súas características.
8. LIGA DE BRILÉ 
A III Liga de Brilé para alumnos/as de 3º a 6º de EP desenvolveuse dende o pasado mes de outubro ata xaneiro. En cada recreo ( de martes a venres) xogáronse dous partidos. Destacar tamen que os árbitros da liga foron nenos e nenas voluntarios. Foron 18 equipos inscritos e máis de 110 xogadores/as.  Despois de 77 partidos xogáronse as  dúas superfinais
9. TORNEO DE XADREZ: 
O mércores 23 de marzo celebrouse no CPI de Atios o X Torneo de Xadrez, os partipantes foron 117 dende 3º de EP ata 4º de ESO. Antes de nada agradecer a todos a MASIVA participación e comportamento e colaboración durante todo o día, sobre todo aos máis pequenos. En canto aos resultados non son o máis importante, por un lado porque as idades son diferentes e os niveis tamén. O gañador, por segundo ano consecutivo, foi Elías González. O MÁIS IMPORTANTE é que todos estiveramos unha mañá xuntos disfrutando con ese DEPORTE "RARO" que é o XADREZ.

Os resultados foron os seguintes:

1º Clasificado: Elías González González

2º Clasificado: Nian Fernández Freire

3º Clasificado: Cristian Díaz Gutiérrez

4º Clasificado: Martín Díaz Fernández

Mellor alumna clasificada: Lucía García Aneiros

Mellor clasificado de Primaria: Duarte Pantín Carmona

Mellor clasificado de 3º de EP: Hugo López

Mellor clasificado de 4º de EP: Duarte Pantín Carmona

Mellor clasificado de 5º de EP: Kevin Díaz Gutiérrez

Mellor clasificado de 6º de EP: Manuel Martín López

Mellor clasificado de 1º de ESO: Gabriel Casal Veiga

Mellor clasificado de 2º de ESO: Pedro Martín González

Mellor clasificado de 3º de ESO: Nian Fernández Freire

Mellor clasificado de 4º de ESO:  Elías González González

10. SEMANA DO XADREZ: 
Coincidindo coa celebración do torneo de xadrez toda esa semana estiveron os taboleiros colocados no ximnasio e durante as clases de EF e no tempo de lecer o alumnado e o profesorado tivo a oportunidade de xogar ou aprender a xogar.

11. TIRO CON ARCO: 

O alumnado de 6º de Educación Primaria estivo a desenrolar durante este final do 3º trimestre unha unidade adicada ao tiro con arco, en concreto  catro sesións das súas clases de Educacion Física nas que experimentaron co arco e as frechas, tendo coma monitores eses días a Anxo Grandal e a Pepe Teijeiro do Clube Arco A Frouxeira. Esta unidade en 6º de EP contémplase como unha continuación das xornadas de iniciación feitas en cursos anteriores pero adaptada ao curriculo da nosa materia, e que comezamos con moita aceptación o curso pasado. Gracias a Pepe e Anxo e ao seu clube Arco A Frouxeira pola súa labor altruista e ao alumnado que desfrute e aproveite para coñecer deportes minoritarios.

12. CAMIÑO DE SANTIAGO
Os días 29 e 30 de abril realizamos co curso de 4º de ESO o tramo do Camiño de Santiago (Camiño de Fisterra) entre Muxía e Fisterra. En total 30 km repartidos en 2 etapas:  Muxía - Lires (16 Km) e Lires- Fisterra (14 Km).

O bus levounos o luns ata Muxía e o martes trouxonos de volta a Valdoviño. O bus acompañounos os dous días. O prezo foi de 47 €.

A actividade desenrolouse de xeito satisfactorio a pesar de que o derradeiro día o bus tivo que subirnos ata o faro dado o mal estado dos participantes. Acompañáronos nesta aventura Luisa e Toni, a quenes quero agradecer a súa colaboración, axuda e bon humor en todo momento. Lamentar a baixa de última hora de tres alumnos. Esta foi a miña despedida do Camiño co CPI Atios. BO CAMIÑO A TOD@S!!!!
13. DÍA DO LIBRO. 
O día 23 de abril celebramos no CPI Atios o día do libro. Como é costume, adicámolo a unha escritora relacionada co Concello de Valdoviño, nesta edición foi DONA EVANGELINA HERMIDA a homenaxeada
14. INICIACIÓN SURF: 

A actividade de iniciación ao Surf non se realizou por falta de datas no terceiro trimestre.
15. OLIMPIADAS O día 28 de maio alumnado de Primaria asistiu ás Olimpiadas celebradas en Cedeira dentro do programa Xogade.
16. ACAMPADA: 
Realizouse os días 16 e 17 de xuño (domingo e luns)  no cámping de Queixeiro en Monfero  e asistiron 22 alumnos de 2º de ESO. O prezo foi de 65 euros. O prezo da actividade incluía: Ruta de piragüismo no encoro do Eume, ruta de sendeirismo no parque natural das Fragas do Eume, comidas e estancia no cámping Fragadeume, transporte en bus ó cámping e ás actividades.

A actividade levouse a cabo de xeito totalmente satisfactorio, o alumnado portouse moi ben. 
17. SEMANA ESCALADA E SEMANA ORIENTACIÓN
A semana da escalada celebrouse do 10 ao 14 de xuño e a semana  da orientación do 27 ao 31 do mes de maio.
18. RAFTING: 
A actividade de rafting realizouse o día 27 de xuño para o alumnado de 3º e 4º de ESO. A saída foi ás 09:00 horas dende a parada de bus que está preto do JOSBY e a volta chegamos a Valdoviño sobre as 22:15. Realizamos o rafting pola mañá no entorno do río Ulla preto de Padrón, despois xantamos na área recreativa de A Barosa, preto de Caldas e pola tarde fixemos un paintball no Paintball Campodolobo. O prezo final foi de 55 euros, e os profesores acompañantes: Juan Luis Allegue Iglesias e Juan Ramón Alonso.

A actividade desenrolouse de forma satisfactoria e do xeito que estaba programada. Para máis información consultar a ficha de actividade.
16. Todas as saídas realizadas este curso están recollidas polo departamento de actividades extraescolares e na galería de imaxes da páxina web do centro fotografías das actividades.


H) Principais conclusións.

Durante este curso 2018-2019 a materia de Educación Física desenrolouse aproximadamente do xeito que estaba programado, cumpríronse os obxectivos e impartiuse a maioría dos contidos da programación. O alumnado de ESO amosou en liñas xerais capacidade de traballo e interés, e foi participativo e aberto a todas as propostas feitas dende o departamento de Educación Física, no aspecto negativo destacar que a ratio de alumnado por clase é excesivo tendo en conta a cantidade de rapaces que neste centro son de NEE e que na actualidade non reducen a ratio; e amosar tamén preocupación porque deste xeito aumentan as conductas disruptivas.
Durante os meses de setembro e outubro está facendo no CPI Atios as prácticas de Maxisterio Emma Fernández Vilela , tendo como profesor de Prácticas a Antonio Rodríguez Rodríguez.
Quedou sen realizar a actividade de surf polos motivos expostos no apartado anterior.
Este curso houbo de novo moitas incidencias co material de lecer que se presta nos recreos. Non sei o que decidirá sobre este asunto o novo xefe de departamento de Educación Física.
Destacar que durante o curso seguimos co blogue BITÁCORA ATIOS DE EF onde fomos poñendo novas sobre a nosa materia e tamén fotos das actividades,   levamos xa anos recopilando  este material e ese é o motivo de non usar o blogue que ofrece a páxina web do centro. Este curso chegamos en xuño ás 58.000 visitas (case 20000 visitas neste curso) unha cifra nada desprezable para un centro tan pequeño, que este ano multiplicouse debido seguro á marcha do titular. Asemade este curso seguimos a colaborar coa canle televisiva "ATIOS TV" dentro das nosas posibilidades e coa colaboración doutros departamentos do centro.
As instalacións e o material do que dispoñemos segue a ser na nosa  materia envidiable e loitamos diariamente co noso alumnado para que aprenda a  coidar e a manter o que ten aínda que non sempre o noso labor sexa recompensada, tentaremos seguir neste camiño. Neste apartado de material destacar tamén a utilización do rocódromo onde ensinamos ao alumnado os principios básicos e as técnicas máis sinxelas da escalada en rocódromo.

A actualización do inventario do departamento fíxose en xaneiro do ano 2019. A miña idea era facer unha nova actualización a final de curso pero non foi posible. A xestión de gastos do ano 2019 está intacta quedando  un remanente para setembro de 400 € para gastos de material funxible a realizar antes de que remate o ano. 
Felicitar a todo o claustro de profesorado do centro, eses soldados anónimos que seguen a traballar por un ensino de CALIDADE a pesar das reduccións de soldo, das persecucións lingüísticas, das folgas fantasmas, dos medios mediocres; especialmente darlle pulos a aqueles que traballan nos seus respectivos equipos facendo un traballo que realmente ninguén desexa e por ser capaces ano tras ano de aportar creatividade ás mesmas celebracións.
Esperemos por outra banda, seguir a contar con ese material humano co que traballamos e que fai que a nosa profesión sexa á vez tan cautivadora coma deprimente.


